
MUKHALÉ

ÒMUKHUPALI MULUKU

 Vano enisommwa so:
Vano Eliya muTixibi, yowo àri…mukhala o’Galaadi,

ahimuhimerya Akhabi, Ntoko APWIYA Muluku a
Isarayeli akumi, yawo miyo kiniwemereryaka,
khunikhala-tho okame nnakhala epula iyakha iya
ttharu, vohikhala ni nolumo naka.
Nto nsu n’APWIYA nahimurwela yowo, niraka,
Nvenye vo, ni murowé epantte enikhuma nsuwa, nto

mwaipithe vakhiviru ni muró Kerithi—Kerithi, (miyo
kàtthuna wira) ori oholo wa Yordani.
Nto enokhala, wira nyuwo munowurya wa mur’owo;

ni Miyo kiharuma anakhuku wira yolyiheni…
Nto owo ahirowa khwira ntoko nsu n’APWIYA: mana

ahirowa khimaka vakhiviru ni muró Kerithi, yowo
onkhala oholo wa Yordani.
Vano anakhuku yanimuruhela ephau n’inama vasisu,

ni ephau n’inamamakáripi; vano owo aniwuryammuró.
Nto vàhiraneya numalá mahiku vakhani, muró

wahuma, okhala wira khiyakhanle-tho epula mulaponi.
Vano nsu n’APWIYA nahimurwela yowo, niraka,
Nvenye, muroke oSarepta, ori w’oSidoni, nto

mwakhale weiwo: mòne, Miyo komuruma muthiyana
namukhweli weiwo wira òvaheni solya.
Vano owo ahivenya arowaka oSarepta. Nto okathi owo

ophiyalyawe vamukhora wamuttetthe, vale, muthiyana
namukhweli ari vavo athayaka ikhuni: vano owo
ahimwihana, khwira, Mukiruhele, kinnovekelani, màsi
vakhani mukahini, wira kiwurye.
Vano owo arowaka oruha màsi, owo àhimwihana,

khwira, Mukiruhele, kinnovekelani, mukatthe mukhani
mmatatani mwanyu.
Vano owo khwira, Ntoko APWIYA Muluku anyu ari

akumi, miyo nkirina mukatthe, masi nikuphi nimosa
n’otthu mmwapuni, ni makhura vakhani mmurinkini:
vano, va miyo kinthaya ithatu pili, wira kivolowe
koxe yawaka miyo ni ya mwan’aka, wira nikhure, nto
nikhwaseke.

Vano Eliya ahimuhimerya owo, Muhové etthu;
murowémwireke ntoko sihimalyanyu: masi mukipakele
miyo mukatthe mukhani toko, nto mukiruhele yowo
miyo, nto numalá mpaké wawinyu ni…mwan’inyu.

Tthiri siso anihimya t’APWIYA Muluku a Isarayeli,
Mwapu w’otthu khunimala, nnakhala murinki wa
makhura khunivukuwa, mpakha nihiku APWIYA
anirumihelaya epula mulaponi.

Vano owo ahirowa khwira ntoko ohimya wa Eliya:
vano owo, n’ule, ni etthoko awe, yahilya mahiku
manjene.

Siso mwapu wa otthu khiwàmanle, nnakhala murinki
wamakhura khiwàvukunwe, ntoko nsu n’APWIYA, nenno
nàlavuliwe ni Eliya.

Wa nvanelo wa vasis’ula, vekèkhai kihinarowe ilapo
sokhopela, kothanla yosoma, wa ela: Mukhalé Òmukhupali
Muluku.

2 Nto vano, Pwiya, murèrihe Masu Anyu okathi Awo
ankhumaya, ni wira Eroho Yowarya ekuxé ankhili ahu ni
miyupuwelo sahu, ni enlikanyihe wo onithotola Waya, siso hiyo
nivekenlyahu Eyo wira erwé. Màna hiyo khaninrwa mpani mwa
Apwiya wira nòniwe, walá wona, masi wixutta wa Nyuwo,
ni osuwela sa mukhalelo Anyu, ni ephiro Anyu, ni mawoko
Anyu, wira hiyo niwerye okhala òwerya oholela mikatthamiho
sa makhalelo, ni nroromelo wekèkhai, nikhalaka òmukhupali
Muluku. Munivahe, Pwiya. MwaNsina na Yesu hiyo ninnivekela.
Amen.

3 Siso wàkhanle vosisu wòtakhalexa. Wàri wòviha ni wa
ntthupi, nto atthu yàri mphironi, avoliwaka, ni elapo yàri yoviha
eyo yàri yolikanene wira epatté. Sothene iya sari mòniheryo wa
itampi saya ni emorelo sa ilimalelo saya.

4 Nyuwo mòne, Akhabi t’alamula o—oIsarayeli, okathi uwo,
walá Isarayeli wothene, nto owo àri òtepaxa otakhala wa
mamwene othene a Isarayeli. Khàtonko okhala mwene òtakhala
ntoko Akhabi, mana owo, aryene òwixuttihiwa ni ànisuwela
sana, owo khahiyerenrye otthikela ohimusiveliha Muluku mwa
itthu sothene owo ìrawe. Enamwí owo akhalanneru muttitthi
mùlupale wa anakhotto, ni wira atthu yàhikhala òruwerya vathi
v’omwene awe, masi, nlelo, nyuwo khamunkhanle ohimusiveliha
Muluku ntomunalipelela ovira okathi munjene.

5 Nto vano, mwa othela wawe, ohiya othela eriyari ya
atthu awe, owo àhirowa nto khimuthela natampi, na ithiru,
namukokhorela a ithiru. Owo àmuthenle Yezabeli. N’uwo khari
mutthu-owàmini.



MUKHALÉ ÒMUKHUPALI MULUKU 3

6 Nto khavo mutthu-owàmini àtthuna okhalakhala
amuthelaka òhàmini, hatá mwa inamuna xeni. Yahana okathi
wothene othelana owàminiru.
7 Masi Akhabi ahira etthu ila yòtakhala. Nto khokhanle
wanyiherya masi wira Yezabeli àri muthiyana mmosa òrera. Nto
owo àsiveliwe n’ile owo àlattananawe, ohiya ele àryawe. Eyo ti,
atthu anjene anivonya omosaru sisomwa nihiku nna.
8 Nto owo àhiruha ethiru mulaponi, eriyari ya atthu. Nto
atthu, anamukuttho, alaleyi aya, yahikhala ehuri wamulattu ula
mulupale w’atthu.
9 Nto eyo eyoniheryo yekèkhai ya elapo ahu olelo. Hiyo
nòmorela vathi va mulattu w’atthu. Khokhanle wanyiherya
wira anamukuttho yùpuwela wira eyo yàmukhala orattene,
vavo kuvernu aya àkhupalyawe. Masi miyo nkinjali exeni
kuvernu onkhupalyawe, eyo ehana okhala ele Muluku
onkhupalyawe. Nto atthu yùpuwela wira eyo yàmukhala
orattene sinto awo yaholin’heru mwa emosa-emosa wa itthu
saya sa m’olumwenkuni.
10 Nto mutthu poti okivekela wira kilokihe ele miyo
kimanlyaka ohimya, wira eyo yàri eyoniheryo yòlikanaxa
ntoko yo olelo. Hiyo nnamwí nihupuwelaka wira hiyo n’atthu
òkokhorela ithiru, masi na yawo. Ni kuvernu onnikhaliherya
yeyo. Atthu olelo t’okokhorela ithiru, okhala wira awo—awo
ankokhorela ithiru. Akina wa awo anakokhorela aratti a ifilime,
mwa ithiru. Akina ankokhorela musurukhu, mwa ithiru. Ni
akina anakokhorela aratti a mu televisauni, ntoko ithiru. Masi
sothene munihelanyu oholo wa Muluku eyo ethiru, enakhaleru
etthu p’itthu.
11 Hatá wa Satana, nwanan’ihu mùlupale, owo ti mulavilavi
mmosá, mpakha owo hatá onnihela, imara sikina, ekereja oholo
wa Muluku. Nyuwo poti okhalana ekereja yùlupale. Eyo poti
okhala empa yùlupale, walá eyo poti okhala eromolelo yùlupale.
Nto, emara ekina, eyo poti okhalamuthukumanomùlupale, masi
muhihiye hat’etthu orwa oholo wa Muluku, va murimani vanyu.
Etthu p’itthu oholo waMuluku, ethirú.
12 Nto atthu ala yànisuwela wira awo khayari a murohoni
sintoko yàkhalakaya, vathi v’omwene wa mamwne makina. Nto
awo yùpuwelawira, okhalawira awo yàri elapo ya tini pahi, wira
itthu sothene sàrowa okhala orattene. Nto eyo ti enamuna hiyo
niphiyalyahu nipuro nenno nave-tho.
13 Miyeri vakhani ottuli miyo kàlavula ni mpatthani aka
òreraxa murima. Nto owo khwira, “Munna Branham, miyo
kinnikhupali wira nyuwo munnimukhaliha Estadu Unidu
ula òlamuliwa vòwalixa.” Owo khwira, “Nyuwo kwèkwe
munikhuwelela etampi ni mota Muluku onrowawe ohukhumu
elapo ela.”
14 Miyo khwira, “Owo ohanawira eyo, wi akhalé naxariya.”

Owo khwira, “Masi, Munna Branham, nyuwo munoliyala
wira elapo ela elipiheriwe vasulu va Solempwa. Nto amuharoiye
ahu yàrwiye mu, nto Muluku khunivaha sorithi iya. Nto hiyo na
èlapo ya tini.”
15 Miyo khwira, “Eyo ekekhaí, sothene iyo. Ni khavo
onsuwela mota miyo enkisivelaya elapo ela! Masi, nwehé,
munn’aka, Isarayeli nave-tho àri òthanliwa a Muluku, ni Owo
ahàveleliherya-wo maprofeta ni axilopwana àlupale. Masi
Muluku khanwerya ovilela etampi. Owo ahimuhephiha Isarayeli
khula enuku awo yànlyaya. Vano vari wi Owo ahimuhephiha
Isarayeli ele owo ànlyawe, Owo ononihephiha ele hiyo nnàlahu.
Owo khaninthanla mutthu.”
16 Nto hiyo nophiyererya nipuro no wupuwela wira okhala
wira nnitthuwa mwa iye amuharoiye ahu siralyaya, walá
mwa ele anamateka ahu àlupale a ikereja sahu, ole wàri
wìvahererya waya wa Muluku, eyo eri yòrera ni yòsivelaxa, masi
hiyo khanikhanle ophwanya wopowa mwa iye awo siralyaya!
Wòpowa nakoso a mutthu mekhawe a wakhula mutthu ni
Muluku. Kahí ni elapo ahu, ni ekereja ahu, masi ni mmansihu
oholo waMuluku, hiyo nnimwàkhula.
17 Eyo yòphiyererya nipuro mulaponi mwahu, mpakha eriyari
y’atthu òkhalaxa a murohoni hiyo nirinahu, nyuwo munorowa
wa atthu a murohoni alopwana n’athiyana, nto mumphwanya
mmurimani mwayawira yokhala etthu enihalela.
18 Hiyo ninnikhala, mwa isumana vakhani sòkhiserya, miyo
kinnirowaka mwa imosa imosa wa itthu seiyo, n’uphwanya
wira mwa alopwana yawo miyo kùpuwelàka ti yàri erimarima,
nave miyo kimphwanya wi awo anihela ovuwa mwa itthu
sinvira, arowaka ni ahimyaka, “Muluku onikivaha elexe-ni-
elexe yùlupalexa.Muluku onivaha…”Nyuwomunóthepya.
19 Itthu s’erutthu sùlupale kahí kwèkwe sinikhala mo otthuna
wa Muluku. Muluku onnarupihela epula anaxariya ni òtakhala.
Masi etthu olumwenku entthunaya olelo khehiyó wamini wo
wìthepya, wèrerya wìthepya mmansinyu mw’etthu ni wihana
yeyo y’eroho.
20 Imara sikina wamini onimwiriha mìrirya sùlupale, nto nlelo
sihikhumaka murima wa murohoni. Pwiy’ahu khahimmye wira,
“Anjene animorwa wa Miyo, nihiku nne, ni wira, ‘Miyo nkinre
ela ni ele, mwa Nsina Nanyu?’ Nto Miyo kinimwahimerya awo,
‘Mukhumase wa Miyo, nyuwo munira sòtakhala.’” Yòtkhala
exeni? Etthu emosá nyuwo munsuwelanyu wira orattene nave
khamunira. “Miyo nkitonko wosuwelani,” Owo onimwira. Nto
hiyo nnikhala nihiku nenno.
21 Ele hiyo emphavelahu olelo khisihiyo itthu s’erutthu
sinjene. Hiyo nòkhalana iyo. Hiyo khanimphavela ikereja
sùlupalexa. Hiyo khanimphavela mithukumano sùlupalexa.
Hiyo khanimphavelaxa sa muratiuni ni mutelevisauni. Hiyo

khanimphavelaxa thowa itthu iya. Masi ele empahavelahu olelo,
okhala atthu a murohoni, ti mutthu onrowa wìyeviha anene
oholo waMuluku, awo yàhikhalane epenni emosa, nto anolompa
mpakha eroho ele muhina mwaya okhala yòtthapa ni murerelo
waMuluku, ni ohakalalawìraneyamuhinawamurima aya, yowo
onrukunxamyettelo saya nimukhalelo awo ankhalaya.
22 Nyuwo poti ohikhalana ephara emosa ya isapattho mu
nnawoni mwanyu, nyuwo poti owara mattapwatta, masi etthu
emosa mmurimani mwanyu yìpaka isipo sa Muluku. Miyo
kànithanla okhalana yeyo ovikana musurukhu wothene wa
mulaponi.
23 Vano nyuwo muhihimyeke wira itthu sa m’werutthuni
kwèkwe ethonyeryo ya eparakha ya Muluku. Davidi àhàhimerya
yeyo Apwiya, wira owo àhimuweha mutakhali wunnuwiha
wawe…ntoko mwiri mùlupale. Masi Muluku ahimukoha,
“Nyuwo mòtoko omutthokelela yowo wòkiseryani?” Hatá
sireralé mota xeni ikuwo ninwarahu, watta xeni nrinahu
wira nilyé, eyo khehiyó t’enirowa Oholo wa Muluku. Erutthu
ila hiyo nnikhalahu-mo, ennipweteya, wohijali mota xeni
enikhapeleliwaya. Masi ti munepa ori muhina wa mutthu; ti
mukhalelo wa eroho yowo onrowa mpakha Oholo wa Muluku
mukumi.
24 Masi hiyo ninkuxa itthu ntoko nroromelo. Hiyo nnupuwela
wira okhala wira pahi na elapo…Siso àhikhalana Akhabi ni
Isarayeli othene, nihiku nne, yahikuxa itthu ntoko nroromelo,
wi sothene sàri sòrera. Anamukuttho aya ni alaleyi yahèrerya
wahimerya awo, “Sothene ti sòrera. Itthu sothene ti sòrera tu.”
Masi awo yahikhalana mmosa, owo ahikhuwela avirikanyihaka
etthu yòhiloka, okhala wira mmosa ola ànisuwela wira Muluku
owarya khàwerya okhala òsiveliwa ni itthunelo sa nànano wa
etini yòtakhala.
25 Siso Muluku a Wirimu onkhala mmosaru olelo. Mwa
wìlipiha wahu wothene ni itthu sùlupale seiyo nnehereryahu
wira, Muluku khanrowa nnakhala osiveliwa wòhikhala
makhalelo òrera vòmalela oholo Wawe.
26 Hiyo poti oteka ixicola, ni isantuario, ni itapernakulu. Hiyo
poti okhalana mitthenkeso. Hiyo poti wira itthu sùlupale, masi
nlelo Muluku khanrowa okhala òsiveliwa mpakha munepa wa
mutthu okhala wòrerihiwa waltari wa Muluku, wòvahereriwa
wamiteko saMuluku. Nto nyuwo khamumphwanya tho owo.
27 Nyuwo munophwanya mithukumano sahu sa mavekelo ti
sòttèttheya, minuto mmosa wo ovekela pahi, otuphela v’olilini.
Hiyo ninnona eyo enìraneya emara emosa walá vanli khula
nihiku. Okathi, othene hiyo nryahu òttheka. Elapo ahu, mwa
sòlimalela, enohononeya. Hiyo nokhalana ma Billy Graham ni
ma Oral Roberts khula nipuro. Masi mpakha orwa ntthona
va murima wa Amerika, wira nimuttikiherye tho wa Muluku

mukumi, wa musuwelelo mukumi, wa wamini wòhikhwa wa
Muluku mukumi, hiyo nnimana muru ahu, sintoko yàrowaya
ohimmwa, otá.
28 Hiyo poti wetta ni eyuji ahu otá, ni mikala sahu sokhuniwa
ottuli, ni wetta nikhuruwelaka mphironi, ni otthuna wihaniwa
“Tothoro” walá “Reverendu.” Hiyo poti oholela ikereja
sùlupalexa siri mulaponi, ni hiyo poti okhala òreraxa murima
ntoko sinweryahu okhala, wira khavo mutthu onwerya ohela
ekatha awe mmakhaleloni mwahu. Masi mpakha munep’owo
ori muhina wa hiyo okhala mwa moro ni Muluku, mpakha
etthu emosa mmo, yeyo emunlelaka Yowo! “Ntoko etthove
enihawelaya muró wa màsi, munepa aka wokhalana ntthona
ni Nyuwo, O Muluku.” Mpakha hiyo ophiyerya enamuna eyo ya
musuwelelo!
29 Ti vo, comunismu, ni sikina, sinoxintta ilapo sintoko awo
anìràya, ni mitakaniho sothene hiyo nniwerahu wira khisinrowa
nnakhala omaliha eyo. Eyo yohimmwa orwa. Masi Muluku
onìhana Ekereja Awe.
30 Mota xeni mwamuthiyan’ola àkhanlyawe a mukhalelo wa
Eliya! Okhala wira, imara sinjene sowira sanyu sinnoniherya
ele nyuwo muryanyu. Nto, emara ekina, owo àhithanliwa
wira amutthekuliheke profeta a Muluku. Mùpuwele, owo àri
Mmalapo, kahí muYuda.
31 Nto elapo yàmupatta. Nto khokhanle wanyiherya wira
mwamuthiyan’ola, aryene a mukhalelo yowo, aryene a
ethonyeryo ya mutthu owàmini…Màna hiyo ninnona wira
Muluku khàkhanle omwihana owo, vári wira owo khàri
òphwanela omutthekuliha profeta a Muluku. Màna Owo
nnakhala khàrowa omuruma profeta Awe etthoko yari
yòhiphwanela.
32 Eyo khiwari othanla wawe. Eyo wàri othanla wa Muluku.
Eyo khàri owo amulattulaka owo. Àri Muluku amulattulaka
yowo. Owo ahikhalihiwa vakhiviru va muró. Anakhuku
yànimulyiha owo. Masi eyo wàri oruma wa Muluku wira etthu
yìraneye. Nto Muluku vekèkhai aronwe wa mutthu-owàmini a
mukhalelo mmosa wa Eliya.
33 Owo àri muthiyana namukhweli. Ni hiyo othene ninnisuwela
etthu owo,muthiyana namukhweli, yàkhanle yomukhumelela, ni
aiy’awe òkhwa ni mwammiravo wira amusuke.
34 Nto mmuttettheni iwe, awo yàlipa ni sohepha saya. Awo
khiyarina miteko ntoko hiyo nrinahu olelo, ni—ni miri sa
mwakiheryo. Awo yàlipa ni sohepha saya. Nto okhala wira
sòtakhala s’atthu, ni omora wa ilimalelo saya, sahiruha eyumu
mulaponi, va awo othene yamuvoliwa n’ukhwa.
35 Ni nto hiyo ninniphwanya wira vekèkhai owo ahivekela
ohiyu n’uhiyu, ohiyu wothene, okathi onipajeryawe wona
mwap’ule w’otthu orowaka vathi, vathi, vathi. Nto eyo siso

yàphiyenre nipuro mpakha yahakhanlyaya hatá ekahi ekina
y’otthu mmwapuni. Wothene àrinawe wàri pahi nikuphi
namukhani. Okhwa wàmurwa mpakha vapuwani, vamukhora
vawe. Màna khiyakhanle enumuna wo ophwanya mukina. Elapo
yothene yàmuvoliwa.
36 Nto, makhura, yàri òsareya eyope pahi yahanle mukahini
yamukhani. Vekèkhai makhura yale ni otth’ule wàri eriyari
owo n’ukhwa. Siso owo àkhanle okhala naxariya ni mavekelo
awe. Nyuwo muhiye eyo ephiye owannyinyu, eyo enokhala
y’exariyaxa ovikana hiyo siryahu vasis’ula, okathi hiyo
ninsuwelahu wira okhwa ori vamukhora.
37 Ntomiyo kinnikhupali, khino, hiyo namupuwela, khino, eyo,
wira owo ahivekela ohiyuwothene, mwawira alyé nihiku nikina.
Owo aniwerya oweha iyano sòttwèlela sa mwammiravo awe
òphiyerya iyakha ttharu walá xexe. Ni owo aniwerya oweha
makhuva awe-ne atthikelanaka, okathi ethai yakhumaya-mo.
Nto siso eyo yari etthu yowopiha, ntoko mama ola, oweha itthu
iya siraneyaka. Nto, nlelo, ni matata awe oholo wa Muluku,
avekelaka othana n’uhiyu, “Vano hiyo nòlamwa ni nikuphi
nimosa n’otthu ni eyope emosa ya makhura.”
38 Nyuwo munnisuwela, eyo etthu yòtikiniha. Muluku ahiyé
etthu ila omukela khula mmosa wa nyuwo, mwàhikiweru olaleya
tho. Ola okhalé mutthaka. Eyo ti yòtikiniha, yòtikinihaxa, wira
imara sikinawiraMuluku onnira itthu enamuna yeyo.
39 Nyuwo munnisuwela, okathi hiyo onihimyahu sottheka
sahu ni otthariha khula yoruma Muluku ontthunawe…Hiyo
nòmwamini Muluku. Sokhala sokhumelela sitthuneya wira
ittharihiwe, ni eyo ti votthuna Wawe. Ni hiyo nòhimya itampi
sahu, ni nolakiherya sonanara sothene niralyahu, orattene,
nihira sothene ninsuwelahu mota wo wira. Khula yoruma
Muluku opankawe, walá ovekenlyawe, hiyo notthariha yoruma
eyo, nto nlelo Owo onikhala òmàla. Owo khannàkhula pahi.
40 Miyo kòkhupali wira miyo kinlavula n’atthu, vosis’ula,
atonko ophiyererya nipuro nenno. Miyo kòtoko okhala vavo,
imara sinjene, kimwanene. Okathi kàtthikelàka ottuli othola
makhalelo aka ni opittula khula nluku, nto kàniphwanya wira
kihira etthu yonarara, miyo kànirowa olapa ni wira, “Pwiya
Muluku, miyo kinolokiherya eyo,” n’urowa ni wira siso. Nto
n’utthika tho ni wira, “Vano, Pwiya, Nyuwo mwa Muluku;
Nyuwo munokakhula miyo. Vekèkhai miyo kotthariha khula
yovekela yeyoNyuwomukivekenlyanyuwira. Nto khula yoruma,
miyo kòtthariha.” Nto nlelo Owo khuhìttikinya, onakhala ntoko
òmàla, owo okathi murinanyu yòkhupali wira Owo Mulukú.
Muhikhale owòjeya. Etthu emosaru ti, wira, mmurimani
mwanyu, okhala òmukhupali Muluku.
41 Yosoma aka. Mukhalé òkhupali, yopajerya, muhinatthi wira
hat’etthu. Mukhalé òkhupali, mmurimani mwanyu, wira ti

Muluku. Nto nyuwo mwàttharinhene sothene Owo ohimmyawe,
vo nyuwo mòkhupali wira Owo Mulukú, owo p’ukathi wamini
onrowaya ovara muteko, vavo vene. Wamini onikhala wòlipa,
màna onnisuwela wira Owo òkhala.
42 Nyuwomòtthariha soruma sothene. Nyuwomunnamini wira
Owo òkhala, nto wamini onikhala wòlipa. Oh, n’ottottopeliwa
nikhalé Nsina Nawe! Wamini khonttikinyeya, okhala wira
ti wòkhupali wira Muluku òkhala, ni namatthuvela àle
animphavela Yowo vòwilipiherya.
43 Ela erowé vathi vowixeryaxa ni nnakhala ehokhumeni
nyuwo, Branham Tabernacle. Vàri wi nyuwo mòtthariha sòruma
sa Muluku, ni mmurimani mwanyu nyuwo munnamini wira
Owo òkhala, Muluku onèrerya wamini wanyu pahi, màna Owo
omusivela wira siso. Nyuwo mòlapa itampi sanyu ni mòtthariha
khula yoruma ele Muluku ontthunawe, nto nlelo Owo onkhala
òmàla, mùpuwele, wamini onihimya wira Owo òkhala. Nto
wamini onvarelela yeyo, ohisuwelaka sothene mwaha wa xeni,
masi onnisuwela wira Owo òkhala, ni ti wòkhupali wira Owo
òkhala.
44 Nto,mùpuwele, vàri wi Owo òkhala,MasuAwe ahana okhala
èkweli. Nto vàri wi Owo ovekenleni nyuwo otthariha myaha iya,
ni nyuwo khwira, Owo onnikhanyereriwa olipiherya Masu Awe.
Muhitthikele ottuli, ni wira, “Ahe, miyo nkitonko ovonihiwa.
Miyo…” Oh, nyuwo namuhawi, wamini wòttèttheya.
Muhikhupali etthu iyo. Vàri wi itthu sothene ti sòlampwa,
ni itthu sothene siri otá, ni nyuwo motthariha yoruma ya
Muluku, wamini onvarelela vavo vene. Khiyavo hat’etthu
enrowa ottikinya. Owo òkhala, ni nyuwo mòkhupali. “Ale
anawehererya Apwiya animwinjererya ikuru saya; awo anovava
ni mapupha a murumasi. Awo anotthyawa ni khankhulumuwa;
yettaka, awo khanojeya.”
45 Mulipelele, nyuwo mwatthariharu yoruma Awe. Eyo
enniruha wamini wanyu vethakani. Vari wi nyuwo
motthariha…Soruma sa Muluku sopakiwa, walá ottharihiwa,
nto nyuwo motthokiha iyo vòmalela, ni nyuwo muhira itthu
sothene seiyo Muluku òvekenlyaweni nyuwo wira, nto wamini
wanyu onimumula vavo, wira Owo òkhala. Mukhalé òmukhupali
Muluku.
46 Nyuwo mosuwela, Owo omusivela onèrerya hiyo. Owo
omusivela wona eyakhulelo yo wamini wanyu. Nyuwo
mwànisuwela eyo? Muluku omusivela wona mota xeni
onrowanyu wàkhula. Okathi nyuwo muniranyu, “O Pwiya,
miyo kinniwaminini Nyuwo. Nyuwo mwa Mopoli aka. Miyo
kinnamini wira Nyuwo mwa Mpenuxa. Miyo kinnamini wira
Nyuwo mwa Pahi Ole onvaha Eroho Yowarya. Nto itthu
sinvekelaka, Nyuwo mwa Muluku Yowo onvaha seiyo.” Nto
vo okathi nyuwo munlapanyu itampi sanyu sothene ni omulèla

Muluku etthu enrowanyu wira Owo ohiyanru openuwa, nto
vo okhala wira kheniraneya, nyuwo munokhuma ntoko namova
nipuro nno. Muluku khokhanle òvarela muteko yeyo. Khekhanle
enamuna ya Owo wòrumèlani. Khekhanle enamuna ya Owo
owakhulani, okhala wira Owo onàkhula mo wamini pahi. Nto,
nànanoru, nyuwo munorowa, nto Owo khokhanle owàkhula.
Masi wekèkhai, wamini wekhweli onikhala vavo, okhupaliki
wiraMuluku òkhala.Mukhalé òkhupali wira Owo òkhala.
47 Nto vàri wira Muluku onvekela etthu ila wìriwa, olapa
itampi sanyu, ni sikina, ni nyuwo muhira yeyo, wamini
onira Owo òkhala, ti wokhupali wira eyo enorowa wiraneya.
Yòvekela anyu muhana ovahiwa. Oh, miyo—miyo kinwehererya
wira muhihalele eyo. Vàri wira nyuwo mòmukhupali Muluku,
Muluku onnilipiherya Masu Awe. Owo onwehererya owereryani
nyuwo pahi.

Owo ohira eyo imara sinjene. Nrowe nehererye yokhumelela
emosá walá pili.
48 Niwùpuwele ana aHeperi. Awo khiyari owùramela ethiru.
Muluku ahikhalana nroromelo ni yawo. Nto okathi awo
yiwalyaya wira yahana orowa muttukutthani wa moro, awo
yahira, “Muluku ahu onniwerya onihuluxa mutthukutthani mu.
Masi Owo àhìre etthu iyo, hiyo khinnuramela hatá emosa wa
ithiru sanyu.”Mòne, awo yàri òlipa ni òmukhupaliMuluku.
49 Awo yànisuwela wira Owo àri Yehova. Awo yànisuwela wira
Owo anàkhula mavekelo. Masi wira Owo àmwìra mwa mwaha
aya, walá nnari, eyo yàrowa okhala mwa yòrera. Ti vo awo
yahimmye nolumo naya pahi, yàhilapa itampi saya, nto anetta
arowaka mokhwani.
50 Okathi awo yarowaya muttukutthani wa moro, asuwelaka
wira awo yàri òkhupali, wira, Muluku àhin’yeru ovya, Owo
àmwahihimuxa tho, mohihimuwani. Awo yàri òmukhupali
Muluku, okhala wira awo yànisuwela wira Muluku
àmwèttiherya sothene mwa oreriwa waya. Nto okathi hiyo
nnikhalahu òmukhupali Muluku, hiyo ninnisuwela wiraMuluku
onettiherya sothena mwa oreriwa wahu.
51 Vano, awo yahihimya nolumo nimosa. Awo yàri òkhupali,
nto awo yanetta arowaka muttukutthani wa moro. Ni Muluku
ahàhiya wetta memmo; okilanthene, àwehaka. Owo àtthuna
wona eyàkhulelo aya.
52 Okathi, mwene iralyawe, “Nyuwo mwahurama okathi nlope
nirumalyaya?”

Awo khwira, “Nnari. Hiyo khinùramme.” Vo ori wamini
wanyu, olipaka.

“Ahe, nto, vàri wira khamuramme, nyuwo munnisuwela
nlamulo naka?”

“Ayo, hiyo ninnisuwela nlamulo nanyu.”

“Nlamulo naka ti wira ttukuttha onovihihiwa imara thanu
na pili ovikana otonko aya okhala, nto miyo kinimorihelasani
memmo. Nyuwo vanomunnitthuna wùrama?”

“Nnari. Hiyo khannùrama.” Vo ori wamini waya.
53 Muluku onira, “Ahe, Miyo kinimona etthu anrowaya wira
mwahaw’etthu ile. Miyo kinimona eyakhulelo xeni wamini waya
orinaya.”
54 Vano owo khwira, “Mutthuké matata aya, ni mutthuké
inawo saya, nto mupajere wàroiha muttukutthani.” Nto
awo yàmwetta arowaka muttukutthani mme, ni moro witho
waya. Muluku nlelo èmenlene, awehaka etthu iyo. Masi awo
yàri òkhupali wira Owo àri Muluku. Awo yàhilapha. Awo
yàhikhaliha itthu sothene orattene, seiyo awo yasuwelaya. Awo
yàri òkhupali wira Owo àri Muluku.
55 Vano awo yàhetta mpakha muttukutthani wa moro mme.
Nànanoru okathi wòkiserya, vo Owo onirwa vakhavaloni
akhumaka wirimu, vakarroni y’epheyo, khwavekhulela n’ipheyo
yamukhani yawo, okathi Owo àkurunuxawe murima ni
àlavulawe ni yawo.
56 Muluku onnihiya wamini wanyu orwa nipuro vavo onrowaya
wàkhula.
57 Ahikhala Yobi, a Wàtàna wa Khalai, okathi Satana,
namalokoha ahu, amòtheryawe okhala natampi a wìphìni. Masi
Yobi ànisuwela wira khàtthenke. Owo ànisuwela wira ahilapha
sothene owo ìralyawe, ni ahihela mukuttho wopahiwa iwe. Eyo
yari yòruma ya Muluku. Eyo ti yothene Muluku àtthunawe, wari
mukuttho yowowòpahiwa ni olapha. Nto Yobi ahìra itthu iyo.
58 Nto Satana khwira, “Miyo kinokuxa inkamiya sawe, màna
ole mutthu thajiri. Miyo kinokuxa ipwittipwitthi sawe.” Nto
wòkiseryani owo khwàkuxa an’awe, a muhina mmurimani
mwawe.
59 Nlelo, Yobi àhilipa, màna owo ànisuwela wira Muluku, ahe,
owo àri òkhupali wira Owo àri Muluku, màna owo ahinto
olavula ni Yowo, ni owo ahitthariha soruma Sawe. Owo ahithola
khiphwanya, “Miyo kòvaha khula mukuttho wòpahiwa. Miyo
kohimya mmurimani mwaka, ‘Khinó okathi an’aka avahalyaya
ni—nira, ni ana’ka axithiyana khikhalela, khinó alakela awo
aróttheka wìphìni mmurimani mwaya, vano miyo kinovaha
mukutthowòpahiwamwa yawo ni kilaphele sottheka saya.’”
60 O Muluku! Okathi mutthu onsukawe ele Muluku
ohimmyawe wira, owo t’okhupali wira OwoMuluku, Owo ohana
wàkhula.Wamini onnimwihanaOwo orwa, khula okathi.
61 Okathi nyuwo muníranyu ele ensuwelanyu wira ti yòrera,
okathi nyuwo onttharihanyu soruma Sawe, okathi nyuwo
munlaphanyu ni khilokiha sana, ni khihokoloxa, ni khuhiya
oholo wa Muluku. Miyo nkinjala mota xeni Owo omàlalyawe,

Owo nlelo Muluku, awehereryaka ohela wamini iwo vavo.
Nyuwo mòvara miteko sanyu, vano Owo ontthuna òne wamini
wanyu mwa miteko sanyu. Owo ontthuna òne etthu enrowanyu
wira.
62 Vàri wira nyuwo muhottihiwa makhura ni mòvekeleliwa,
Muluku onwehererya wona etthu enrowanyu wamini mwa yeyo.
Kahí otthyawa Ettiminku aya, ni otthyawa nihiku naya, nto
mpenuxa mukina onirwá mmuttettheni. Owo onwehererya wira
òne eyakhulelo anyu mwa wamini wanyu. Kahí otthikela ottuli,
nihiku naya, ni wira, “Miyo kinnonaxa owereya, miyo nkinona
wira kovonihiwa.” Nyuwo khamuhiyó òphwanela mulinyani
wa mavekelo, etthu yòpajerya. Nyuwo khamuhiyó. Nyuwo
khamuhiyó. Nyuwo khimunalikane, nlelo. Nyuwo khamunamini
wira OwoMulukú. Miyo nki…
63 Nyuwo poti wira, “Munna Branham, miyo nkiniryana
ni nyuwo.” Mwettelo anyu onnoniherya nyuwo mw’ani. “Ni
mihokorokho saya nyuwo munimwasuwela.” Mutthu àhimyaka
wira owo Mukristú, ni nlelo owo onniwurya, ni onnimpaha
sona, onnimwetta juku, ni onnihimya iperwá sònanara, ni wira,
“Nipuro nimosa na Bibilia ekekhaí, ni nipuro nikina khehiyó,”
owo poti olaleya Ehapari yorera, ni okhotta nipuro nikina na
Bibilia, owo nlelo natampi. Owo khalikanne, nlelo.
64 Masi okathi nyuwo munihimyanyu vòwoneya wira Muluku
ti Muluku mmosaru, ni makhalelo anyu òvahereriwa mmatatani
Mwawe, wi ekhalé, “Pwiya, miyo ki oloko; Nyuwo mwa Mulipa-
owupa,” nto nvekele etthu entthunanyu. Wamini hatá khunrowa
ottikinyeya. Owo onókhala vavo tu.
65 Hatá sokhumelela sikhalaka ntoko omorela mono
wolopwana ni wothiyana, masi wamini ule nnakhala
khonttikinyeya, okhala wira nyuwo muri òkhupali wira Owo
Muluku. Nto Owo àri Muluku, Owo onnimusuka natiri Awe.
Owo khanwerya omulapa natiri khimuhonana tho. Owo àri
Muluku, Owo ohana omusuka natiri Awe. Oh, miyo okisivela
eyo. Owo ohana okhala ni yeyo.
66 Yobi ahivaha mikuttho sawe; owo ahira sothene. Owo
àhisuwela wira owo àri orattene. Nto va anorwa alipa a
mukereja, ikereja kamosa kamosa sa iromolelo sikina, khwira,
“Yobi, nyuwo poti nyuwo ohimya tho wira nyuwo mwa natampi,
màna Muluku khàrowa wohiyani ohukhummwa sisa wohikhala
wira nyuwo mwa natampi.”
67 Masi Yobi khwira, “miyo kihira olapha waka. Miyo kohela
mukuttho wopahiwa oholo wa Muluku, nto miyo nkihiyó
ki natampi.” Owo ànisuwela nipuro vèmelalyawe. Nto itthu
sothene sahikelela oholo, pahi oholo n’uholo n’uholo, pahi
vòrikaxa sintoko iyo sawerya okela, sereryaka omupwiniha
Yobi, ni omuruha Yobi nipuro owo arowawe omukhotta
Muluku ni okhotta mukutth’ole wòpahiwa. Minutu yowo nyuwo

muniranyu etthu vasulu va khula etthu yeyo munlaphanyu, eyo
ennoniherya ottèttheya wanyu, omwanyiherya wanyu Muluku.
NyuwomuninvekelaMuluku etthu, ntomunettamwanyiheryaka
yeyo, ntomwamwanyiheri nto kahí mutthu owàmini.
68 Yobi anisuwela nipuro owo vèmenlyawe, nto owo àri òlipa
mmulipiheryoni memmo.
69 Khivanixankiha Perronet ahimalyawe, okathi awew’okhwa:

Mwa Kristu, Mwalá wòlipa, miyo kinnilipa;
Itthaya sikinaku sothene mihava sinkomowa.

70 Va mwalá yowo wòlipa w’olapha wa Yobi, hatá amwar’awe
òphenteya yahirowa. Okathi ekumi awe yamanlyaya, ni iphutu
sari mwa yowo othene, nto owo ànìwarakhula ni ahitakhaliha
nihiku n’ayariwawe. Khwira, “Nnakhala nsuwa niharyé!
Nnakhala mweri opwiné ohiyu.”

Amwar’awe khwira, “Yobi, nyuwo mohawaxa. Xeni nyuwo
muhimmutakhalihanyuMulukumukhwa?”
71 Owo khwira, “Nyuwo munlavula ntoko athiyana òvahuwa.”
Owo àri òkhupali wira àhikhala Muluku, ni owo ahitthariha
soruma. Oh, miyo kinnisona n’atini. Owo àhisuwela wira
ahitthariha sòruma sa Muluku, nto eyo ennilokiherya. Muluku
èrerya wamini wawe. Owo onimwèrerya wawinyu. Owo
onimwèrerya wawaka.
72 Masi hiyo níraru nittharinhene soruma Sawe, “Murukunuxe
murima khula mmosa wa nyuwo ni mupatisiwe ni Nsina
na Yesu Kristu wira muleveleliwe itampi sanyu, nto nyuwo
munimwakhela yovaha ya Eroho Yowarya,” owo t’uri natiri Awe.
“Àkhala mwa nyuwo aretta, awihane makhulupale a mukereja.
Awo yattikitthele makhura, ni yavekeleleke. Mavekelo a wamini
anowòpola aretta, nto Muluku onimwavenyiha awo.” Eyo
ennilokiherya eyo. “Mulaphulelaneke sottheka sanyu, mmosa ni
mukhwawe, ni mulompelaneke mmosa ni mukhwawe.” Nyuwo
mòtthariha sòruma sa Muluku.
73 “Mirirya iya sinimwatthara ale anàmini. Ni Nsina Naka
awo anowomola axetwani; awo anolavula ni ilavulelo isyá; awo
yavará inowa walá yawurya itthu sowiva, eyo khenàtakhaliha;
awo yawìxaterya matata aya aretta, awo anòpenuwa.” Eyo
ennilokiherya.
74 Mukhalé òmukhupali Muluku. Mukhalé òkhupali, wira
mmurimani mwanyu, wira nyuwo munnamini wira awo Masu a
Muluku. Yobi àhikhala.

Amwar’awe khwira, “Mwaha wa xeni
muhimmutakhaliheryanyu Owo nto munakhwá? Vano, nyuwo
munikhala òtepa okathi wothene.”
75 Mota Satana enimusivelawe oriha etthu iyo mwa nyuwo.
“Vano, nyuwo khamuhiyó òrerela ovikana saryanyu okathi
mwaryanyu òrerihiwa. Nyuwo khamuhiyó òrerela ovikana

saryanyu okathi alaleyi ale yovekelenlyayani. Alaleyi ale khana
xariya, opajerawene.” Eyo khinanata ni mulaleyi ule. Eyo
omwàmini wanyu Muluku mukumi, onwela. Kahí ele ori
mulaleyi; eyo t’ile Muluku oryawe. Mulaleyi khanatoko omulapa
natiri; Muluku t’omulampe natiri. Kahí ya mulaleyi; eyo ti ya
Muluku, ni wamini wanyu wira mwamini wira owo Mulukú.
Vanomukhalé òmukhupali Muluku. Mukhalé òkhupali wira owo
Muluku, ni wira awo Masu a Muluku. Ni Muluku ori mwa
Masu Awe.
76 Nto Yobi khwira, “Nyuwo munlavula ntoko muthiyana
òvahuwa.” Khwira, “Apwiya ti yakivahale, ni Apwiya t’akunxe;
nottottopeliwa nikhalé Nsina n’Apwiya.” Owo àhikhupali wira
àhikhala Muluku.
77 Nto okathi owo àkumihalyawe eyo mwano mwawe, itari
sipajerya oruma ni overunya opajeryawarya.Muluku àhìttikinya
arwaka. Eyo kwekwe ennimwihana Owo orwa. Owo ahimàla
okathi munjene.
78 Eyo t’ile Owo onirawe. Nkawehani nikhuru nla na atthu
wAmerika n’otthukeliwa-omoroni, anamwetta okereja owotha.
Miyo nkinanariwe. Masi etampi ennimunanariha mutthu ti
mutthu ori sana ni Muluku. Kahí onanariwa n’ilapo, kahí
onanariwa n’atthu, masi miyo kinanariwé ni xetwani yowo
okhumihenrye itthu iya wira atthu ahoné.
79 Ma pastore ni alaleyi ala òhòna anahiya awo okela ni
muthinto wa teologia òpakiwa ni mutthu. Nyuwo muhana
okhala òyariwa vasyá. Ni Muluku onnisuka Masu Awe.
Omònaka owo àmàlihaka awo. Yorera okhupalí wira òkhala
Muluku. “Akhalanaka ekhalelo ya othunku, nave akhottaka
Owerya waya.”
80 Mwamuthiyana ola, òhawa, owo ahisuwela wira Owo àri
Mulukú. Okathi mwapu ule warowaya vathi, vathi, vathi, vathi,
sòkhumelela sàri sotepa ni otepa, okathi wothene. Masi Muluku
ànihiya iyo wiraneya sìsale. Owo pahi omusivela wira siso.
Owo omusivela ohela wamini wanyu mo wereriwani, wira
awoweni mota onrowanyu wira mwa yeyo, wohiyani nyuwo
ottikittheliwa makhura ni ovekeleliwa, ni wokhalihani òtepa.
Khwira, “Haya, Satana, mmwererye. Miyo kosuwela wira
owo onnikamini Miyo.” Attottopeliwe Muluku mahiku othene!
Oh, wulù! [Munna Branham onopa ikuphi imara pili—Mol.]
“Mmuhele mo wereriwani vano. Miyo kosuwela owo onikuxa
Masu Aka wa yeyo.” Owo àmuwerya ohimya yeyo mwaha wa
nyuwo?
81 Owo ahihimya eyo mwaha wa Yobi. Khwira, “Mmwìrihe
khula etthu nyuwo entthunanyu, masi nyuwo muhikwannye
ekumi awe, màna Miyo kosuwela wira owo onnikiphenta Miyo.
Owo òvaha mukottho wopahiwa. Owo òtthariha sòruma. Owo
ohira etthu Miyo kamuhimenryaka wira, ni owo onnamini iyo.

Vano mmùpuruxe vamakhalani nyuwo mwatthuna vale.” Owo
ahimwakha itthu sothene. Muluku àhinjererya vanli okathi Owo
omutthikihenryawe. Vekèkhai, Owo onimwira.
82 Owo onnihelawaminiwahumowereriwani, wira òne sintoko
ninnamini khweli wira OwoMulukú.
83 Mwamuthiyana ole, vekèkhai, ahira, “Miyo kovekela. Miyo
kovekela.Miyo kosuwelawiramiyo kiMmalapo ohiphwanela.”
84 Mùpuwele, Yesu olavula mwaha wa yowo mBibiliani. Owo
òhimya, “Khiyakhanle anamukhweli anjene mahiku a Eliya?
Masi owo àrummwewammosa pahi, ni owo àriMmalapo.”
85 “Oh,” owo ìrale, “Miyo kinnivekela.” Khinó, okathi owo
onalyawe mukatthe ole mukhani, okhwa wahikela vapuwani ni
khirwa mpakha vamukhora. Emara emosa tho, khula mmosa,
nto owo ni mwan’awe okhwasa. Miyo kinniwerya omona,
ohiyu wothene, avekeleka, ipheyo soviha sirumaka, ni elapo
yahuma, ni atthu yinlaka ni akhuwelaka mphironi. Owo ahètta
aviraviraka, mpani mothene. Owo ahinweha mwammiravo awe.
Ahiweha epijama awe yamukhani; iyo sari sothene sòkhuma,
ni inawo sawe sipharànaka. Oweha matata awe mwanene,
yahinyokotowa. Owo ànètta arowaka ottuli n’uholo, masi owo
khwira, “Miyo kosuwela wira OwoMulukú. Miyo kihira solapha
saka sothene. Miyo kihira itthu sothene Owo okivekenlyawe.
Miyo kinvekela mwaha wa ekumi ahu, mwa ovuwa Wawe.”
Muluku ànimona.
86 Akina wa awo yànikhuma ni okhalana so wina sùlupale
nipuro nno, yirerihasaka mmansaya, akhalanaka nira na
mutelevisau na nanano walá etthu emosa, arowaka oholo
n’ulumwenku.Masimuthiyan’ole àri mekhawe niMuluku.
87 Ekakama yahikhuma. Owo khwira, “Mwapara
mwamukhani àhinla ohiyuwothenemwahaw’etthu yolya. Exeni
enrowakawira ni nikuphi namukhani n’otthu?”
88 Nyuwo mosuwela, otthu ule àri Kristu. Khula musomi a
Biblia onnisuwela wira Kristu àri mukuttho w’Otthu. Nto
mukuttho w’otthu ule wàhana okhala wòxiliwa ni nxilo
nòsuwanyeya, tho, mpakha nno othikila khula epantte ya
nakhuwo enamuna emosaru; okhala wira Yesu Kristu mmosaru,
nsana, olelo, ni mahiku othene. Ni khula mutthu-owàmini
onnamini iyo ni ommumula vavo. Aleluya! Nyuwo munowerya
okhalana etini anyu yothene yowuluvala, yòrirya ni yòkhaleleya
nyuwo muntthunanyu. Wa miyo, miyo kinnamini wira Kristu
mmosaru nsana, olelo, ni mahiku othene. Miyo kinnira
mwemereryo aka molumwenkuni w’atthu òhiroromeleya. Miyo
nlelo kinnamini wira Owo mmosaru nsana, olelo, ni mahiku
othene.
89 Maxilo ale yàthikila khula epantte ya eyo enamuna emosaru
tu, okhala wira Owo mmosaru. Owo ti Muluku mmosaru Yowo

àri okathi ule, Owo ti yowo vano, vosisu ula. Owo onokhala
kwekwemmosaru. Eyo t’itthu otthu wahimaya.
90 Nto makhura enihimya Eroho, ntoko ninsuwelahu sintoko
Ezekiyeli 4, ni sikina. Tivó hiyo nnittikitthelahu ni makhura; eyo
Erohó. Eyo exeni? Sintoko Yohani Owarya 4, “Tithi onàphavela
yawo wira amukokhoreleke Yowo muRohoni ni m’wEkèkhai.”
Yesu àri Ekekhaí. Owo àri mukottho w’Otthu, ni makhura ala
yàri Erohó. Nto Eroho, etakanihiwene ni Ekèkhai, ehana oruha
etthu.Muhele etthu iyo vamosá, eyo ennipakamukatthe. Oh!
91 Wamini wanyu ori vai? Okathi Masu a Muluku anlalèriwaya
mo wìyeviha Waya, anamwí n’Uwerya Waya, wira Yesu Kristu
mmosaru nsana, olelo, ni mahiku othene, ni Masu anrowa mwa
Otthu, nyuwo mòkhalana Makhura wira mutakàhe ni Yawo.
Owo poti okhalaka nikuphi namukhani pahi, walá eyope, masi,
enakhaleru etthu p’itthu, eyo ti yekèkhai.
92 Vano elikanenle exeni? Eyo elikanenle va mwikimanyo.
Eyo ti yòlikana wo wìvahererya. Eyo t’itthu nyuwo murinanyu
yowira. Vàri wi Masu annilaleriwa, ni nyuwo mòkhalana Eroho
ni Eyo yotakanihana vamosa, eyo wivahererya wira mukhotte
khula ekoi, okhotta khula eretta, okhotta itthu sothene siri
sòvirikana niMasu aMuluku, ni wemererya yeyo.
93 Tothoro onihimya ela, ele, walá ekina; eyo kherina hatá
evirikanelo. Nyuwo munemererya Yeyo, okhala wira Muluku
ohimmye siso. Otthu ohorwa. Nyuwo mòkhalana Makhura.
Nyuwo mòtakaniha Iyo vamosá.
94 Vano, miyo kinniwa nsu. Eyo okathi vakhani omalakaru
oxa. Nsu nimosa ninnilavula, nto khwira, “Mukhumémurowaka
mukhwipi ni mwakuxe ithatu pili.” Nyuwo muhona, Yolempwa
ehimmye “ithatu pili”? Mwikimanyo. Owo òkhalana otthu
ni makhura, masi owo onrowa wihaniwa, wira aire etthu
vano; onira ni yeyo. Yowatta murinanyu, Otthu wowatta walá
Makhura ntoko muntthunanyu, masi nyuwo muhana wira etthu;
wìvahererya.
95 Ithatu pili. Okathi wa khalai awo khiyatonko ophwanya
enamuna yorera opattiha moro. Mwakuxaru ethatu emosa
muphitiherya ethatu, mupattiha eriyari, nyuwo munopaha
ikhomo sopili. Ahinti annipattiha moro aya. Miyo kòtoko
opattiha, imara sinjene, ohiyu wothene. Mukuxé nttoro pahi, nto
eyomota ola, ni emosamota ole, ntomukhalémupurulelaka yeyo
vamoroni okathi eyo enipattaya.
96 Ethatu ile wàri mwikimanyo. “Ithatu pili,” Bibilia òhimya.
Nsu khwira, “Murowé mukhwipi mwattotte ithatu pili.” Okathi
ene yowo, vasulú va mwako, nahikhala nsu nàmuririmenle
profeta khwira, “Murowé opoma. Miyo kòmuruma.” Oh, wulù!
Owanli aya yahìwelela. Etthu ehana wiraneya. Owanli aya
animwìwelela.

97 Mulaleyi àlaleyaka Masu, nto mutthu onakhela Yawo
khiyamini Yawo ni khiyaira attharihaka Yawo, etthu ehana
wiraneya. Nyuwo mwari natampi, nyuwo muhana okhala
owòpowa. Mwari muretta, nyuwo muhana okhala òvonihiwa,
okhala wira Muluku òhimya eyo, hiyo nakhalaru òmukhupali
Muluku.
98 Vekèkhai ntoko Owo okhanlyaweMuluku, Owo ohana osuka
Masu Awe. Òkhupali! Vano yoruma yàri, “Murowé opoma, màna
Miyo kòmuruma muthiyana namukhweli.” Wona wahimwarela
oholo wa profeta. Va owo onorwa, ettaka. Owo khasuwela nipuro
onrowawe; eyo hatá khenivirikana. Owo onimwìwelela pahi.
99 Owo khansuwela nipuro ithatu sinrowaya ophwanyaneya,
masi sòkhala ithatu pili vaniyateni nipuro nno. Owo onnipajera.
Owo onrowa muniyateni. Owo onniweha weha, “Oh, vàviha!”
Okhuwela wa mpoma, alipa-owèttelela ohiyu anorwa vo,
anyakulihanaka, awuryaka ivinyu saya, ni sikina. Owo oniweha
mphironi. Owo khanona etthu. Owo khuphwanya ethatu emosa;
epantte yamwikimanyo, wìvahererya. Owo omphwanya ekapatti
ekina, ethatu emosa. Nto okathi owo ottonttyawe ethatu ile ya
nènli…
100 Oh, oxankiha xeni yakhanlyaya, okhwa oryene vamukhora.
Owo ni mwan’awe yàhana okhura ekapatti yamukhani ya
mukatthe n’ukhwa. Eyo yàri yothene. Nto imara sikina, eriyari
ya muxankiho ene, ti nniwahu nsu.
101 Okathi owo ottonttyawe ethatu ya nènli ni apajerya otthika,
nahikhala nsu nàrwiye vapuwani, khwira, “Mukiruhele màsi
vakhani mukahini.”
102 Owo khirukunuwa wira awehé, ni ithatu iye pili mmatatani
mwawe, ni otthu ni makhura wòtakanihiwa ni wòlikanene. Owo
khwira owo ahilikanyiha, ahitakiniha vamosá. Ti yeyo, Masu ni
Eroho, sihana otakanihina vamosá. Mwixathi va mwikimanyo
wo wìvahererya, wira mukhotte khula etthu eri yòvirikana n’ile
nyuwo muvekenlyanyu. Eyo ti yòrera. “Miyo kòtakaniha eyo,
vano miyo kinrowa okuxa ithatu iya.”

Nto nsu nne khwira, “Mukiruhele màsi vakhani owurya,
mukahini.”
103 Owo oweha, nto owo onimona mulopwana emenlene,
ophitenryene mukhora, a malaku òphoteya, nareru, nantari,
awehaka vamukhora, n’isapala ya epwittipwitthi ya khalai
esipheliwene mwa yowo. Òneya ntoko owo àri a enamuna ya
mulopwana mutokwene òrera murima.
104 Owo khwira, “Miyo kinokawana màsi aka ni yole.” Màsi
a Ekumi, nyuwo munotthuna onvaha yawo mutthu ti mutthu,
omulèla mutthu ti mutthu, orowa nipuro ti nipuro. “Okathi
vakhani pahi, mulopwana.” Owo ontthika, ni ithatu mmatatani
mwawe.

105 Nto nsu khiririma tho, “Kahí okawana màsi anyu pahi,
masi mukiruhele mukatthe mwamukhani mmatatani mwanyu.”
Mukatthe wa ekumi; màsi a ekumi! Awo yàri a ekumi? Owo
àmukhwa nananoru awo amalakaru opweteya. “Mukiruhele
màsi anyu ni mukiruhele mukatthe anyu.”
106 Exeni hiyo emphwanyahu va? Mwixuttiho xeni nniweryahu
ophwanya? “Mphavele OmwenewaMuluku toko, ni exariya Awe
yothene; itthu sikina sinimwinjereriwa.”

“Mukiruhelemàsi vakhani nimukatthemwamukhani.”
107 Nto owo ahirukunuwa, mo oxanka wawe. Miyo kinniwerya
omwiwa owo ìraka, “Mulopwana,” etthu ntoko ela, “nyuwo
movirikana ni alopwana miyo kiniwonakaka, ni alopwana miyo
kiniwiwaka olavula. Nyuwo munikhala ntoko a ekèkhai wa ele
enihimyanyu. Masi miyo kirina pahi otthu oniphiyerya, nikuphi
nimosá pahi, ni eyope emosá pahi ya makhura. Miyo kolikanyiha
yeyo, miyo kinrowa wapeya eyo n’ithatu iya pili. Nto miyo
kinrowa okhura, miyo ni mwan’aka, nikhweke. Ti yeyo yothene
kirinaka.”
108 Exeni hiyo nnìwahu, nto, oholo? “Masi, mukiruhele miyo
mukatthe mwamukhani, toko.” Muluku, toko. Hatá etthu xeni
mutthu mukina onihimyawe, etthu xeni ekina, moniheryo xeni,
oxankiha xeni enikhalaya, enakhaleru etthu p’itthu, mmukuxe
Muluku, toko. Masu Awe, toko.
109 “Tothoro ohimye wira miyo nkinwerya okhala sana.” Masi,
Masu Awe, toko. “Miyo ki natampi vanjenexa. Miyo ki
namuttompe.Miyo ki najùku.Miyo ki namuhapaliwa.”

Masu aMuluku, toko. “Hatá itampi sanyu sinakhalaru ntoko
soxerya, sinokhala sottela ntoko nakhutu; sophilivila ntoko
ekarmesim, sinokhala sottela ntokomanri.” Yòpajerya,Muluku.
110 “Murowé, mukiruhele mukatthe mwamukhani, toko.
Sothene iye murinanyu, muruhe wa miyo.” Nyuwo munnitthuna
ovahererya iyo mmatatani Mwawe?
111 Makhalelo aka, sothene miyo kiryaka. Miyo kirina iyakha
miloko mithanu. “Nyuwo munnitthuna, William Branham,
oruha eyo wa Miyo? Nyuwo munnitthuna, nyuwo anamwane
axikhani, oruha makhalelo anyu waMiyo? Nyuwomunnitthuna?
Nyuwo munniwerya wira eyo, atthu aretta? Nyuwo munniwerya
okiroromelaMiyo? Mukihele Miyo òpajerya.”
112 “Muruhe mukatthe mwamukhani mmatatani mwanyu, ni
mukiruhele màsi vakhani.” Owo ahinweha. Yahikhala etthu
yamuhimenryewiramulopwan’ole ànisuwela àhimyawe.

Muluku onnasuwela Ale Awawe. “Ipwittipwitthi…
Ipwittipwitthi Saka sinnisuwela Nsu Naka. Awo annisuwela
yàri Yolempwawalá nnari, yàri wi eyo ekekhaí walá nnari.”
113 Owo orukunuwa, vòttharihela. Eyo ti murinanyu yowira.
Nto okathi owo orukunuwalyawe, wira attharihe ele profeta



18 NSU NOOLAVULIWA

àhimmyawe wira, vano yàhirwa etari ekhumaka Wirimu, yeyo
khula mutthu omphavelawe wiwa. Màna, ennirwa etari mwa
nsu na profeta, yeyo khula natampi ni khula mutthu muretta
onwehereryawewiwa, “SISOANIHIMYAT’APWIYA.”
114 Mota hiyo ninwehereryahu wiwa Eyo! Mota atthu yemelaya
mphironi mwaka kettihaka, wira, “Murwé mukhora ola.
Mwan’aka ori mwa mori. Mwan’aka, awaka, òttèttheyaxa.
Muhimyé nolumo pahi.” Muniwerya saí ohimya nno
nihinatthi okhala mwano mwanyu? Mwamukhala muhimayaka
mmansinyu. Masi awo anniwehererya wiwa nenno, “SISO
ANIHIMYA T’APWIYA.”
115 Vale nno nahirwa, eriyari ya nipuwa, okhala wira owo
ànittharihela. Nto oxanka khimalá. “SISO ANIHIMYA
T’APWIYA. Mwapu khunrowa omala, nnakhala murinki okela
wuma, mpakha nihiku nenno Apwiya Muluku anvelelaya epula
mulaponi.” Oh, muhakalaliho xeni!
116 Owo ahipaka mukatthe. Owo ahinvaha yowo profeta.
Khutthika nto khipaka mukina wa mwan’awe ni wawawe. Nto
awo yahikhura ni khiwurya, vòphiyerya, mulaponi.
117 Owo wàkhumme wowi? Mota xeni wàkenlyaya mme? Ni
ciencia mukilele nipuro otthu ule wàkhummyaya. Makhura ale
yàkhumme wowi? Mota xeni yàkenlyaya mmurinkini mme? Owo
ahiyehi-mo khùma, khula vosisu. Owo ànittha mwapu w’otthu,
khula vosisu, n’uwo wahuma. Masi okathi owo otthinkenlyawe
mukina, owo wahikhala-mo. Wàkhumme wowi? Mmukuxe
Muluku mwa Masu Awe. Mukhalé òmukhupali Muluku. Owo ti
Mpattuxa.
118 Nyuwo poti mupwetenxene ekumi anyu. Nyuwo poti
mupwetenxene opatthani anyu.Mmukuxe YowomwaMasuAwe.
Mukhalé òkhupali wira Owo Mulukú. Okathi wa muxankiho
ononeya vano, poti ohoneya oxankihaxa nyuwo mwakuxaru
MasuAwe pahi ni okhala òkhupali wira OwoMulukú.
119 w’Alemanha, ekwah’eyo,miyo kahona elatarato, ni eyo khula
okathi yanikisakalela. Namapintari a w’Alemanha òpaka e…
elatarato emosá yeyo—yeyo enihaniwa “Muttetthe Wa Nèku.”
Nto okathi nyuwo munonànyu yeyo, ottai wòrakamela, eyo
ti yòtepaxa wòneya onanara mutonko anyu wona. Mèku
pahi òtapanyana vamosá, okathi nyuwo munonanyu ottai
wòrakamela. Masi okathi nyuwo munrwanyu wattamelaxa
yeyo, eyo enovirikana. Awo mapaphelo a Malaikha animanana,
awìpaka aleluya wa Apwiya. Vano eyo t’ile oxanka onikhalaya
emara ekina. Nyuwo mwawehaka, ottai wòrakamela, enoneya
ntoko yòxankiha ni yòripela. Masi mmukuxe Muluku mwa
Masu Awe ni mukhalé òkhupali wira Owo Mulukú, ni murowé
mwattamelaxe yeyo, nyuwomunottemulela wira awomapaphelo
a Malaikha animanana.

120 Owo àri vakhani ntoko Abrahamu sàryawe, wihaniwa
wira avahé itthu sothene sarinawe, wixathi seiyo waltari wa
mukuttho. Khinó nyuwo munihaniwa siso, vosisu ula. Muhiyé
iphiro sanyu. Muhiyé ohamini wanyu. Muhiyé itthu sothene
sirinanyu. Nto vo mukuxé Makhura ni Masu, nto mutakanihe
Seiyo vamosá, nto mwixathi Iyo waltari wa wìvahererya. Nyuwo
munottemulela, Eyo enomwihana Muluku orwa, vèkhwelixa
ntoko miyo semenlyaka va pulpituni va.

Mùpuwele yeyo okathi hiyo onvekelahu.
121 Nyuwo yòkhala entthunanyu olelo? Nyuwo yòkhala
entthunanyu yùlupalexa ovikana owerya wanyu w’erutthu wira
muphwanye? Musurukhu ti wòyevaxa yowo ohinweryanyu oliva
orrentteri wanyu? Anamwane antthuna ixapattho isyá, ni nyuwo
khamurina musurukhu wira muthumé seiyo? Mwapu ori siyo
owannyinyu, ni murinki onihalela wùmá? Nyuwo khamunwerya
othuma yolya ya ntatha nanyu? Nto, vo, etthu evonyen’ye?
Mùpuwele, Owo òmulapa natiri.
122 Nyuwo munowereiwa, nto tothoro onira nyuwo muntthuna
wòperariwa? Nyuwo khamurina musurukhu wo wìriha yowo?
Nyuwo yòkhala entthunayu.
123 Nyuwo mwa natampi? Otthuna wanyu ti wo wunnuwaxa,
munsuwelanyu wira vàri wira Muluku àmwihana, olelo, nyuwo
mwamupweteya? Nyuwo mwa mutthu òkhotta munimutthyawa
Muluku? Nto nyuwo munnisuwela wira munira mpantta wa
ekereja, masi nyuwo munnisuwela wira khamukhanle sana?
Murima anyu onnolèlani, ntokoMasu, wira nyuwo khamukhanle
sana. Ni nyuwo yòkhala etthunanyu. Muhihiyé mólumo ala
omorela vatthayani ya miwa, walá vanlukuni, walá mirima sa
masorosoro.Wira awo amorele vatthayani yòrera, yoruwerya.
124 Mwari muretta ni nyuwo…tothoro onira nyuwo
khamunwerya okhala sana, ni nyuwo mwamulèla Muluku wira
munòmurumèla Yowo mahiku othene a ekumi anyu, ni nyuwo
muri òkhupali wira Owo Mulukú, murwé muttharihe yoruma
Awe. Mwarinene yòtthuna, yòpajerya munamwira ntoko ovenxa
ntata nayu wa Muluku, wira nyuwo muntthuna etthu? Muluku
òreriheni.

Nivekele.
125 O Pwiya, vekèkhai vakhwelixa ntoko miyo semenlyaka
va pulpituni va vosisu ula, miyo kosuwela wira khinàkhala
nimosá wa matata awo okela osulú muhikhanle Nyuwo
osuwela eyo, màna Nyuwo mwa Mulukú. Nyuwo mohimya,
“Khisinthumihiwa mipelele sowatta n’itosu pili? Mota
nyuwo muryanyu àlupale ovikana mpelele!” Mota Nyuwo
muwehanxanyu matata a atthu ale anikhwá, mwa yawo
Mwan’Inyu Yesu àkhwenlyawe! Mota Nyuwo muwenhanyu
matata aya ovikana Nyuwo mwarowanyu oweha mpelele, owo
wàmonre vosisu ula! Miyo kinanyiherya wa…mipelele miloko

ni mili khisatumihiwa ni epeni emosa vosisu ula, ’okhala wira
khavo ontthuna iyo. Wàmukhala mukatthyamiho wo ovitha
seiyo. Masi Nyuwo munnisuwela khula mmosa wa seiyo; Nyuwo
munnisuwela khula nipururu niri v’erutthuni vaya. Nyuwo
munnisuwela khula ekharari eri mmuruni mwahu.
126 O Pwiya, mwàkhule mavekelo. Mwàhiye akhalé òkhupali,
vosisu ula, wira Nyuwo mwa Mulukú, ni Eyo Eroho Anyu. Wira
ohijali ni owoka wa etini ila ya mahiku ala yàkhume, yiraka,
“Oh, miyo kinira mpantta wa ekereja emosa ya mori.” Muluku,
etthu ilo ekhumé mmuruni mwaya, nanano va. Mwa okathi yola
mmosa, wira awo avaré evivi ya Ekumi Yòhimala. Ni nto awo
anophavela ni anokhalana etala wa Yeyo, wira amusuwele ole
ori Muluku, ni awo àkhupali wira Owo òkhala. Owo onnisuka
Masu Awe.
127 Wa natampi, wira awo attharuwe nananoru, akhalé òlikana
wa opatisu ni Nsina na Yesu Kristu. Nto Nyuwo mòhimya wira
Nyuwo mwàmwavaha Eroho Yowarya. Nyuwo mòhimya eyo,
Pwiya. Nyuwomunnimusuka natiri Anyu.
128 Òkhala mutthu òkhotta okhupanli wira Nyuwo mwa
Mulukú, ni awo ahettasa pure. Wira awo arwé olelo, okhala wira
Nyuwo mòhimya, “Hatá itampi sanyu sinakhaleru soxerya, iyo
sinokhala sottela ntoko nakhutu. Sophilivila ntoko karmesim,
iyo sinokhala sottela ntoko manri.”
129 Nto yakhalá ale anwereiwa, wira awo asuwele wira Nyuwo
mwa Mulukú. Nyuwo munnisuka Masu Anyu. Nyuwo muhana
osuka Masu Anyu. Okathi anìhelaya mmansaya, ni Makhura
aya, Eroho eri mwa yawo yeyo enihimya wira awo annamini.
Nto vo, tho, ni Masu, Mukatthe wa Ekumi yowo oronwe, Kristu;
oxileliwe yawo, mwa Wàtàna wa Khalai; ni mwa Wàtàna wa
Nànano, wira oniherye wira Owo mmosaru nsana, olelo, ni
mahiku othene. Wira awo atakanihe Masu awo ni Makhura,
Eroho, yeyo awo arinaya, nto yèmele waltari, yiraka, “Iya ti
sothenemiyo sirinaka, Pwiya. Miyo kinniruha iya.”

Oh, mota Nyuwo onrowanyu winjererya! Mota eyo enrowaya
omwihana Muluku a khalai orwá! Mota enrowaya omuvenxa
Yehova, ni ovariwa murima, wira, “Miyo kòkhalana mwana
onrowa okìwelela Miyo. Miyo komuhela mo wèreriwani, n’uwo
ohoniherya wira onnikiphenta Miyo ni onnikamini Miyo.
Owo òkhupali wira Miyo kòkhala.” Màna yohimmwa wira,
“Ole onirwá wa Muluku ohana wamini wira Owo òkhala, ni
namatthuvela àle animphavela Yowo vòwilipiherya.” Munivahe
yeyo, okathi ula, siso hiyo nnivelelahuwaNyuwo.
130 Nto, vano, nirinene miru sahu sowùrama. Nto ale ariná
otthuna wa khula etthu, mwanitthuna ovenya, ale antthuna
ohela…Vano, nyuwo mwàhikhale òkhupali wira Owo
Mulukú…Nyuwo mwakhalá òkhupali wira Owo Mulukú,
onorowa omusuka natiri Awe, wòpola, openuxa, etthu p’itthu,

nyuwo mwakhalá òkhupali wira Owo Mulukú, nvenye. Nyuwo
mwakhalana mutthu mukina muntthunanyu onvekelela,
nvenye. Nyuwo mwakhalá—nyuwo mwakhalá òkhupali wira
Owo Mulukú, musuwelihe yòvekela anyu mmuthukumano wa
masantu. Nyuwo munira eyo sintoko nyuwo mwemenlyanyu wa
yawinyu…[Nipuro vahitthumufitani—Mol.]

“Miyo kòkhupali wira Owo Mulukú. Miyo kinnamini wira
Owo onnisuka Masu Awe. Ni miyo kinnikhupali wira yovekela
aka…miyo kinohela vathi va Ephome, nànano va.” Nyuwo
mwaira yeyo, opweha khula etampi, khula…Etampi ohàminí.
Nyuwo poti wira mpantta wa ekereja, masi miyo kinihimya
etampi, “ohàmini” wanyu. Nyuwo munipweha yeyo ntoko
mukuttho. Nyuwo munrowa ovahererya eyo. Nyuwo munrwa
va mwikimanyo. Nyuwo munrowa ovahererya, vano, ohàmini
wanyu wothene. Nto mmuvahererye Yowo, ni musuwele wira
Owo òkhala, ni nyuwo mòkhupali wira Owo onòrowa wàkhula.
Nyuwomwarimwa yawo,muvenxe ntata nanyu.Mukhalé siso.
131 Pwiya, Nyuwo mwa Mulukú. Va ari Makhura aya ni
Nakhuwo aya, òtakanihiwa vamosá. Awo aniruha Iyo va
mwikimanyo, vavo Moro wa Muluku onrowaya omorela
mmurimani mwaya (vàri wira awo anihimya yeyo) ni opaha
mukuttho owo. Nyuwo munimorwa, muruhe màsi yìpinthe.
Anikhuma Wirimu, mukaroni ya Moro. Nyuwo munotthikinya
erimu yothene ni vathi, wira mwàtthuvele awo.
132 Okathi awo anemelaya ni matata aya osulú, ehimyaka wira
awo annamini, ni wira ahìhela mmansaya, ni khula yovekela
awo arinaya, valtari Vanyu vavo. O Muluku a Wirimu ni vathi,
Mphuki a Wirimu ni vathi, vekèkhai Mphuki a Wirimu ni vathi
onovaha exariya. Vekèkhai Owo onosuka Masu Awe, Nyuwo
Ole munsuwela mirima s’alopwana, mirima s’athiyana, mirima
s’atthu ala.
133 Pwiya Muluku, miyo kinnivenxa matata aka ene, màna
miyo kinnisuwela wira miyo kihana orukunuwa wa muteko
vano. Ni miyo kinnamini wira Nyuwo mòkhala. Miyo kowonani
Nyuwo mwemenlene vo mwa Nlumi na Moro. [Munna Branham
ommana va pulpituni imara ttharu—Mol.] Miyo kowonani
Nyuwo othola isiri sa mmurimani mw’atthu. Nnakhala emara
emosá Nyuwo khamuvonnye. Nyuwo mwahihimya eyo okathi
Nyuwo mwiralyanyu iwe, eriyari y’ephiro va, okathi wopajerya
Nyuwo mupajenryanyu otthuna opaka itthu iya. Nto Nyuwo
mukikhapelela elapo yothene, ni yothene ni yothene. Miyo
kòkhupali wiraNyuwomwaMulukú.Miyo kòkhupali eyo.
134 Miyo kinnìvahererya mmansaka n’atthu ala, ni ovahererya
wa itthu sothene miyo sirinaka, Pwiya, wa Nyuwo, wa muteko.
Miyo kinopajerya tho, Pwiya, wettakasa mulaponi mothene.
Mukikhaliherye, O Muluku. Vàri wira miyo nkiwaminnini
Nyuwo mwa okathi p’ukathi, mukilevelele mwa itampi saka.

Mukilevelele ohàmini waka. Miyo kosuwela wira Nyuwo
mòkhala, ni namatthuvela a ale anophavelani Nyuwo.
135 Siso tho, miyo kinnilapha itampi s’atthu aka, vosisu ula,
ottèttheya waya ni wanyiherya waya, sintoko awo yemenlyaya
ni miyono saya osulú. Miyo kinnilapha itampi saya, Pwiya,
ni ottèttheya wahu wothene. Murumihe Eroho Yowarya mwa
hiyo, ni otthittiwa wo olipiherya Wanyu, wira Nyuwo mwa
Mulukú. Ni Nyuwo muri vava vano wira munàkhele, ni wira
munikuxe mpakha mmononi Mwanyu, ni munivuluxe mwa itthu
sothene nipwetexalyahu. Yari ekumi ahu, eyo ehokoloxiwe imara
emiya. Wari munepa ahu, orwe wa hiyo ntoko othapuluwa, etthu
yowarya, yosareya ni Eroho Yowarya, wira oruhiwe oholo wa
Muluku. Wari ohàmini, wira eyo enrwele tho hiyo, Pwiya, ni
wamini wowettiha miyako. Munivahe, Pwiya.
136 Hiyo ninnamini wira Nyuwo munimwetta, Eroho Yowarya
esaryaka mpani mu, mwa atthu ala, ni mmirimani mwaya,
yattikinyaka yawo wira amwakhele Muluku mukumi. Eyo hiyo
nnira ni Nsina na Yesu Kristu.

Wamini waka onweha wa Nyuwo,
Nyuwo Mwapwittipwitthi oKalvariyu,
Mopoli Muluku;
Vano mukiwe okathi miyo onilompaka,
Mukuxé itampi saka sothene,
Nnakhala muhikihiye kikhumelaka
Ottaiwene wa Nyuwo.

137 Nyuwo munihimya yeyo? Nyuwo munnakhela eyo? Muvenxe
ntata nanyu, mwìre, “Miyo vano kinnakhela eyo. Miyo
kinnimwamini Owo.”

Okathi ekumi eryaya muxankiho miyo
kinonyakela,

Ni oxanka ori mwa miyo onomwareya,
Nyuwo mukhale Muholeli aka;
Murumé epiphi okhale othana,
Muroihe wova w’othunku ottaiwene,
Nnakhala muhikihiye kikhumelaka
Ottaiwene wa Nyuwo.

Nuramihe miru sahu.
138 Numalá Mutthaka ola wòlipa, wòthikila sana; wòrika, ni
woruhiwa enamuna yòrika, masi eyo Ekekhaí. Nto nyuwo
mwaminiru wo wìyeviha ele nyuwo muvekenlyanyu, wira
munimwakhela, muhihiye nnakhala etthu wokumihani ephiro
eyo yo wòkowa. Mukhale vavo vene. Hatá mota xeni miyo
karowaka olalerya, etthu p’itthu miyo karowaka wira, walá
etthu p’itthu mulopwana mukina àrowawe wira, eyo khenira
etthumpakha nyuwowàkhela ntoko etthu anyu.
139 Nyuwo mwaminiru eyo ni murimanyu wothene, itthu
sothene nyuwo mutthunnanyu, mwari mulampene itampi sanyu,

Muluku oholevelelani. Nyuwo nnakhala muhanyiherye tho.
Mwari mutthu otthikenle ottuli, mokuxiwa tho, vosisu ula.
Nyuwo mwatthunaka Eroho Yowarya, nto mupatisiwe ni Nsina
na Yesu Kristu wira muleveleliwe itampi sanyu. Awo Masu
a Muluku. Owo khonrukunuxa Awo mwaha wa ekereja, hatá
eromolelo, walá mutthu mukina. Awo ahana okhala siso. Hiyo
nihana otthariha soruma Sawe, kahí soruma sa ekereja, soruma
Sawe. Eyo t’itthu nirinahu yowira.
140 Owo òhimya, “Mavekelo o wamini anomopola muretta.”
Nyuwo mwakhala muretta, miyo kovekela mavekelo o wamini
mwa nyuwo. Nyuwo movekela yawo mmurimani mwanyu. Nto
mwàmini, mwàkhele, mwèmererye yeyo. Eyo ehana orowa
okhala siso. Khivo enwerya okuxa eyo, hatá oxankiha xeni
enoneyaya.
141 Nyuwo munira, “Ahe, eyo poti woneya ntoko nlelo miyo
kinowereiwa.” Eyo kheni…Awo mapaphelo a Malaikha pahi
akumanne vamosá. Ti yeyo tu. Owo Muluku mwa enamuna
ya eparakha. Eyo enoneya oxankiha wa nyuwo. Mwàttamele
vakhani yeyo nto nwehe tho yeyo, mòne ahari Muluku emenle
vo, asukaka Masu Awe.
142 Vano nirinene miru sahu sowùrama, miyo kinrowa
ovahererya muteko wa Munna Neville, pastore ahu. 

